
ēvamētatpurāvṛttamākhyānaṃ bhadramastu vaḥ Á
pravyāharata visrabdhaṃ balaṃ viṣṇōḥ pravardhatām Á Á 1 Á Á
lābhastēṣāṃ jayastēṣāṃ kutastēṣāṃ parābhavaḥ Á
yēṣāmindīvaraśyāmō hṛdayē supratiṣṭhitaḥ Á Á 2 Á Á
kālē varṣatu parjanyaḥ pṛthivī sasyaśālinī Á
dēśō’yaṃ kṣōbharahitō brāhmaṇāḥ santu nirbhayāḥ Á Á 3 Á Á
kāvērī vardhatāṃ kālē kālē varṣatu vāsavaḥ Á
śrīraṅganāthō jayatu śrīraṅgaśrīśca vardhatām Á Á 4 Á Á
svasti prajābhyaḥ paripālayantāṃ

nyāyyēna mārgēṇa mahīṃ mahīśāḥ Á
gōbrāhmaṇēbhyaḥ śubhamastu nityaṃ

lōkāḥ samastāḥ sukhinō bhavantu Á Á 5 Á Á
maṅgaḻaṃ kōsalēndrāya mahanīyaguṇābdhayē Á
cakravartitanūjāya sārvabhaumāya maṅgaḻam Á Á 6 Á Á
vēdavēdāntavēdyāya mēghaśyāmalamūrtayē Á
puṃsāṃ mōhanarūpāya puṇyaślōkāya maṅgaḻam Á Á 7 Á Á
viśvāmitrāntaraṅgāya mithilānagarīpatēḥ Á
bhāgyānāṃ paripākāya bhavyarūpāya maṅgaḻam Á Á 8 Á Á

pitṛbhaktāya satataṃ bhrātṛbhiḥ saha sītayā Á
nanditākhilalōkāya rāmabhadrāya maṅgaḻam Á Á 9 Á Á
tyaktasākētavāsāya citrakūṭavihāriṇē Á
sēvyāya sarvayamināṃ dhīrōdārāya maṅgaḻam Á Á 10 Á Á
saumitriṇā ca jānakyā cāpabāṇāsidhāriṇē Á
saṃsēvyāya sadā bhaktyā svāminē mama maṅgaḻam Á Á 11 Á Á
daṇḍakāraṇyavāsāya khaṇḍitāmaraśatravē Á
gṛdhrarājāya bhaktāya muktidāyāstu maṅgaḻam Á Á 12 Á Á
sādaraṃ śabarīdattaphalamūlābhilāṣiṇē Á
saulabhyaparipūrṇāya sattvōdriktāya maṅgaḻam Á Á 13 Á Á
hanumatsamavētāya harīśābhīṣṭadāyinē Á
vālipramathanāyāstu mahādhīrāya maṅgaḻam Á Á 14 Á Á
śrīmatē raghuvīrāya sētūllaṅghitasindhavē Á
jitarākṣasarājāya raṇadhīrāya maṅgaḻam Á Á 15 Á Á
āsādya nagarīṃ divyām abhiṣiktāya sītayā Á
rājādhirājarājāya rāmabhadrāya maṅgaḻam Á Á 16 Á Á
maṅgaḻāśāsanaparai -

rmadācāryapurōgamaiḥ Á
sarvaiśca pūrvairācāryaiḥ

satkṛtāyāstu maṅgaḻam Á Á 17 Á Á
kāyēna vācā manasēndriyairvā

buddhyā’’tmanā vā prakṛtēḥ svabhāvāt Á

karōmi yadyat sakalaṃ parasmai
nārāyaṇāyēti samarpayāmi Á Á 18 Á Á
Á Á iti śrīmadrāmāyaṇa pārāyaṇa samāpanē anusandhēya ślōkāḥ

samāptāḥ Á Á

